
				এই পাতাটির মুদ্রণ সংশোধন করা প্রয়োজন। 
Rbob" ीिŠीgशोब्रश्मान्न
“আমার আশ্চৰ্য্য বোধ হইতেছে, বৈষ্ণবের এরূপ তেজ আমি আর কখনও দেখি নাই, এবং এরূপ মধুর কীৰ্ত্তনও আর কখন শুনি নাই।” ভট্টাচাৰ্য্য বলিলেন, “আপনি সত্যই বলিয়াছেন, এরূপ কীৰ্ত্তনের এই প্ৰথম সৃষ্টি । কলিযুগের ধৰ্ম্ম নামসঙ্কীৰ্ত্তন, তাহা এই শ্ৰীচৈতন্যাবতারেই প্ৰকাশ হইল। এই সঙ্কীৰ্ত্তনরূপ যজ্ঞ দ্বারা যিনি শ্ৰীচৈতন্যের আরাধনা করিতে পারেন, তিনিই সুমেধা বলিয়া উক্ত হয়েনি।” রাজা বলিলেন, “নামসঙ্কীৰ্ত্তনই যদি কলিযুগের শাস্ত্রোক্ত ধৰ্ম্ম হয়, তবে পণ্ডিতসকল কেন ইহাতে বিতৃষ্ণ হয়েন ?” ভট্টাচাৰ্য্য বলিলেন, “শ্ৰীচৈতন্যের কৃপা ভিন্ন কেহই ধৰ্ম্মের সূক্ষ্ম মৰ্ম্ম বুঝিতে বা বুঝিয়া তাহার ভজন করিতে সমর্থ হয়েন না।” এইরূপ কথাবাৰ্ত্ত হইতেছে, এমন সময়ে গৌড়ীয় বৈষ্ণবগণ জগন্নাথ দর্শন না করিয়া প্রভুর বাসার দিকে যাইতে লাগিলেন। তদর্শনে রাজা বলিলেন “ভট্টাচাৰ্য্য, ইহঁরা অগ্ৰে জগন্নাথ দৰ্শন না করিয়া প্রভুর বাসার দিকে যাইতেছেন কেন ?” ভট্টাচাৰ্য্য বলিলেন, “ইহঁরা সকলেই প্রভুর শ্ৰীচরণ দর্শনের নিমিত্ত উৎকষ্ঠিত হইয়াছেন, অতএব অগ্ৰে প্ৰভুকে দর্শন করিয়া তাহাকে সঙ্গে লইয়াই জগন্নাথ দৰ্শন করিবেন।” রাজা বলিলেন, “ভট্টাচাৰ্য্য, ঐ দেখুন, ভবানন্দের পুত্ৰ বাণীনাথ পাঁচ সাত জন লোক দ্বারা প্রচুর মহাপ্ৰসাদ লইয়া যাইতেছে, ইহারই বা কারণ কি ?” ভট্টাচাৰ্য্য বলিলেন, “প্ৰভুর আদেশানুসারে বাণীনাথ ভক্তগণের নিমিত্ত মহাপ্ৰসাদ লইয়া যাইতেছে।” রাজা বলিলেন, “ইহঁর তীর্থে আসিয়াছেন, উপবাস ও ক্ষেীর প্রভৃতি বিধানসকল পালন না করিয়াই মহাপ্ৰসাদ ভক্ষণ করিবেন ?” ভট্টাচাৰ্য্য বলিলেন,-“আপনি যাহা বলিতেছেন, তাহা বিধিমার্গের কৰ্ত্তব্য বটে, কিন্তু রাগমার্গের নিয়ম অতিশয় সুন্ম ১ ক্ষেীর ও উপবাস প্রভৃতি বিধানসকল পরোক্ষ আজ্ঞা । আর মহাপ্ৰসাদ ভক্ষণ প্রভুর সাক্ষাৎ আজ্ঞা । বিশেষতঃ প্ৰভু স্বয়ং শ্ৰীহস্তে করিয়া মহাপ্ৰসাদ পরিবেশন করিবেন, এই লাভ ত্যাগ করিয়া কি উপবাসপালন সঙ্গত হয় ? যেখানে মহাপ্ৰসাদ নাই, সেইখানেই উপবাসের বিধান। মহাপ্ৰসাদত্যাগে অপরাধ হয়, ইহাই প্ৰভুর শ্ৰীমুখের আজ্ঞা। প্ৰভুর কৃপা হইলেই লোকের লোকধৰ্ম্ম ও বেদধৰ্ম্ম ত্যাগ হইয়া যায়।” এই প্ৰকার কথাবাৰ্ত্তার পর রাজা অট্টাচাৰ্য্য ও আচাৰ্য্যের সহিত ছাদ হইতে অবতরণ করিলেন। পরে পড়িছা ও কাশীমিশ্রকে ডাকিয়া প্রভুর ভক্তগণের যথাযোগ্য বাসস্থান ও প্রসাদাদির আয়োজন করিতে আদেশ করিয়া ভট্টাচাৰ্য্য ও আচাৰ্য্যকে বিদায় দিলেন।
রাজার নিকট হইতে বিদায়ের পর সার্বভৌম ভট্টাচাৰ্য্য ও গোপীনাথাচাৰ্য্য

